
Peluasan Ukuran Liputan Rizab Bagi Import – daripada Import Tertangguh kepada 
Import Barangan dan Perkhidmatan

Salah satu penunjuk yang digunakan oleh Bank untuk mengukur kecukupan rizab antarabangsa ialah liputan 
rizab bagi import tertangguh,1 yang disiarkan setiap dua minggu. Apabila ekonomi berkembang dengan bahagian 
sektor perkhidmatan yang lebih besar, keadaan ini telah meningkatkan kepentingan import perkhidmatan 
dalam pengukuran kecukupan rizab.  Dengan mengambil kira perkara ini dan selaras dengan amalan terbaik 
antarabangsa, laporan rizab antarabangsa Malaysia secara dwimingguan pada masa hadapan akan merangkumi 
penunjuk tentang liputan rizab bagi import barangan dan perkhidmatan, berkuat kuasa mulai 22 Februari 2022.2

1 	 Ditakrifkan sebagai import kasar ditolak dengan eksport semula. Import tertangguh purata 12 bulan boleh didapati daripada Sorotan Bulanan dan Statistik, 
Jadual 3.6.8 (Import oleh Pengguna Akhir; lihat Lampiran 1).

2 	 Bagi kedudukan rizab antarabangsa pada 15 Februari 2022.
3 	 Ditakrifkan sebagai import ditambah dengan eksport.
4 	 Daripada RM101.3 bilion kepada RM351.3 bilion, atau kadar pertumbuhan tahunan terkompaun (compound annual growth rate, CAGR) sebanyak 6.4%.

Nota: Data sebelum tahun 2005 adalah berdasarkan garis panduan dalam Edisi Kelima Manual Imbangan Pembayaran dan Kedudukan 
............Pelaburan Antarabangsa (BPM5) IMF. Data bagi tahun 2005 dan selanjutnya adalah berdasarkan BPM6.

1 Termasuk perbelanjaan perjalanan bagi aktiviti pelancongan.
2 Termasuk pembinaan, caj penggunaan harta intelek, perkhidmatan persendirian, kebudayaan dan rekreasi.
3 Perkhidmatan perniagaan lain termasuk perkhidmatan penyelidikan dan pembangunan, profesional, teknikal, berkaitan perdagangan dan  
...perkhidmatan perniagaan lain. 

Sumber: Jabatan Perangkaan Malaysia dan Bank Negara Malaysia

Note: Data prior to 2005 are based on the guideline in the Fifth Edition of the Balance of Payments and International Investment Position 
............Manual (BPM5) of the IMF. Data for 2005 and beyond are based on BPM6.

1 Includes travel spending for tourism activity.
2 Includes construction, charges for intellectual property use, personal, culture & recreational services.
3 Other business services comprise research and development, professional, technical, trade-related and other business services.

Source: Department of Statistics, Malaysia and Bank Negara Malaysia

Pelaporan Bank berhubung dengan liputan rizab bagi import tertangguh telah diterbitkan seawal tahun 1990-an. 
Data bagi import tertangguh tersedia setiap bulan dan oleh itu sangat sepadan dengan siaran kedudukan 
rizab antarabangsa setiap dua minggu. Walau bagaimanapun, import tertangguh tidak merangkumi bayaran 
untuk perkhidmatan, yang telah berkembang sepanjang dua dekad yang lalu. Dari tahun 1999 hingga 2019, 
perdagangan perkhidmatan3 telah meningkat sebanyak 246.9%4 (Rajah 1). Hal ini disebabkan terutamanya 
oleh aktiviti pelancongan yang lebih tinggi serta pembayaran untuk perkhidmatan pengangkutan asing bagi 
perdagangan barangan. Selain itu, import barangan juga berkembang, sebahagian besarnya bagi menyokong 
aktiviti pelaburan dalam negeri dan pengeluaran barangan perkilangan. 

Prestasi Malaysia berhubung dengan penunjuk ini selaras dengan ekonomi serantau dan ekonomi yang 
setara.5 Data sebelum ini menunjukkan liputan rizab bagi  import barangan dan perkhidmatan berada dalam 
julat antara lima hingga lapan bulan sejak tahun 2008.  Paras ini jauh melebihi nilai ambang yang diterima 
pakai secara meluas iaitu tiga bulan. Hal ini menunjukkan keupayaan ekonomi Malaysia untuk bertahan 
daripada kejutan luaran.

Penting juga untuk ditekankan bahawa penilaian kecukupan rizab tidak seharusnya berdasarkan semata-
mata nilai muka penunjuk-penunjuk ini. Penilaian ini perlu dilengkapi dengan pemahaman yang mendalam 
mengenai kedudukan luaran, sistem kewangan dan dasar ekonomi negara secara am. Khususnya, rizab 
antarabangsa bukan sahaja cara untuk memenuhi obligasi luaran.6 Penilaian semasa menunjukkan 
kedudukan luaran negara7 disokong oleh asas-asas ekonomi yang utuh termasuk lebihan akaun semasa 
yang kukuh, aset luaran mata wang asing yang besar yang dipegang oleh entiti dalam negeri8 dan kadar 
pertukaran ringgit yang fleksibel. 

Lampiran 1: Pengiraan liputan rizab antarabangsa bagi import tertangguh

aSebagai contoh, untuk mengira import tertangguh setiap bulan bagi bulan Disember 2019, import tertangguh 
bagi bulan Januari hingga Disember 2019 dicampurkan (iaitu import tertangguh bagi 12 bulan secara berturut-
turut). Jumlah ini kemudiannya dibahagikan dengan 12, bagi mendapatkan purata bulanan. Angka-angka 
boleh didapati daripada Jadual 3.6.8, kolum S MHS yang dikeluarkan oleh BNM. 

5 	 Berdasarkan JP Morgan’s Government Bond Index for Emerging Markets.
6 	 Maklumat lanjut boleh didapati dalam rencana “Daya Tahan Malaysia dalam Mengurus Obligasi Hutang Luar Negeri dan Kecukupan Rizab Antarabangsa” dalam 

Laporan Tahunan BNM 2018.
7 	 Selain itu, turut diberikan penekanan ialah kedudukan hutang luar negeri Malaysia, termasuk hutang luar negeri jangka pendek, yang kekal terurus. Hal ini 

disokong oleh profil mata wang dan tempoh matang yang bersesuaian terhadap hutang luar negeri serta daya tahan keupayaan bayaran balik pinjaman oleh 
entiti dalam negeri. Hutang luar negeri dalam mata wang asing oleh syarikat-syarikat juga sebahagian besarnya tertakluk pada keperluan berhemat dan lindung 
nilai (rujuk penilaian terkini tentang perkembangan hutang luar negeri di halaman [xx])

8 	Berjumlah RM1.1 trilion pada akhir tahun 2021.




